
电子版李白诗全集卷 十八（古近体诗

三十二首） 

酬谈少府 

一尉居倏忽。

梅生有仙骨。

三事或可羞。

匈奴哂千秋。

壮士屈黄绶。

浪迹寄沧洲。

昨观荆岘作。

如从云汉游。

老夫当暮矣。

蹀足惧骅骝。



青少年知识名著译丛 

 2 

酬宇文少府见赠桃竹书筒 

桃竹书筒绮绣文。

良工巧妙称绝群。

灵心圆映三江月。

彩质叠成五色云。

中藏宝诀峨嵋去。

千里提携长忆君。

五月东鲁行答汶上君（君一作翁） 

五月梅始黄。 ( 始一作子 )

蚕凋桑柘空。

鲁人重织作。

机杼鸣帘栊。

顾余不及仕。

学剑来山东。

举鞭访前途。

获笑汶上翁。

下愚忽壮士。

未足论穷通。

我以一箭书。

能取聊城功。

终然不受赏。

羞与时人同。

西归去直道。

落日昏阴虹。

此去尔勿言。 ( 此一作我 )

甘心为转蓬。

早秋单父南楼酬窦公衡 

白露见日灭。

红颜随霜凋。

别君若俯仰。

春芳辞秋条。

泰山嵯峨夏云在。

疑是白波涨东海。

散为飞雨川上来。

遥帏却卷清浮埃。

知君独坐青轩下。

此时结念同所怀。 ( 同所怀一作同怀者 )

我闭南楼看道书。

幽帘清寂在仙居。

曾无好事来相访。

赖尔高文一起予。

山中问答 

问余何意栖碧山。 ( 意一作事 )

笑而不答心自闲。

桃花流水□然去。 【上穴下目】

别有天地非人间。

答友人赠乌纱帽 

领得乌纱帽。

全胜白接口。 【上四下离】

山人不照镜。

稚子道相宜。

酬张司马赠墨 

上党碧松烟。

夷陵丹砂末。

兰麝凝珍墨。

精光乃堪掇。

黄头奴子双鸦鬟。

锦囊养之怀袖间。

今日赠予兰亭去。

兴来洒笔会稽山。

答湖州迦叶司马问白是何人 

青莲居士谪仙人。

酒肆藏名三十春。

湖州司马何须问。

金粟如来是後身。

答长安崔少府叔封游终南翠微寺太宗皇

帝金沙泉见寄 

河伯见海若。

傲然夸秋水。

小物昧远图。

宁知通方士。

多君紫霄意。

独往苍山里。

地古寒云深。

岩高长风起。

初登翠微岭。

复憩金沙泉。

践苔朝霜滑。

弄波夕月圆。

饮彼石下流。

结萝宿溪烟。

鼎湖梦渌水。

龙驾空茫然。 ( 空一作何 )

早行子午关。 ( 关一作间， 一作峰 )

却登山路远。 ( 一作却叹山路远 ) ( 一作颇

识关路远 )。

拂琴听霜猿。

灭烛乃星饭。

人烟无明异。 ( 明一作同 )

鸟道绝往返。

攀崖倒青天。

下视白日晚。

既过石门隐。 ( 过一作遇 )

还唱石潭歌。 ( 唱一作闻 )

涉雪搴紫芳。 ( 搴紫芳一作采紫茎 )

濯缨想清波。 ( 想一作掬 )

此人不可见。

此地君自过。

为余谢风泉。

其如幽意何。

酬崔五郎中 

朔云横高天。

万里起秋色。

壮士心飞扬。

落日空叹息。

长啸出原野。

